
GOUVÈNÈ CUOMO LANSE YON SERI VIDEYO POU EDIKE EPI ENFÓME 

NOUYÓKÈ YO OSIJÈ SÈVIS TRETMAN ADIKSYON  
 

Nouvo resous sou entènèt ap pi byen ede konekte fanmi yo avèk aksè pou swen; 
bay enfòmasyon sou twoub abi sibstans  

 
Gouvènè Andrew M. Cuomo jodia te lanse yon nouvo videyo ki vize nan edike Nouyòkè 
yo sou kalite sèvis tretman adiksyon ki disponib nan eta, epi ede moun ansanm avèk 
fanmi yo gen aksè a swen. Dis nouvo videyo yo fè pati nan efò ankou Gouvènè a pou 
bay Nouyòkè yo zouti yo bezwen pou navige nan sistèm swen pou twoub abi sibstans.  
 
“Adiksyon afekte plis pase yon milyon Nouyòkè nan eta, e konekte moun sa yo avèk 
swen ak sipò yo bezwen pandan tan sa yo epi fè yo jwenn èd ki esansyèlman enpòtan,” 
Gouvènè Cuomo te deklare. “Nouvo videyo sa yo ap dirije itilizatè sibstans yo sou yon 
chemen pou rekiperasyon epi travay pou kreye yon Nouyòk ki pi solid ak ansante pou 
tout moun”  
 
Videyo yo prezante pwofesyonèl nan tretman adiksyon, espesyalis asirans, paran jèn 
moun ki te trete pou yon twoub abi sibstans, ansanm avèk anplwaye NYS OASAS. Sijè 
ki te diskite yo gen ladan: kijan pou jwenn èd pou yon manm fanmi oswa yon pwòch ki 
gen bezwen, eskplikasyon sou diferan nivo adiksyon, konprann pwoteksyon asirans ou, 
ak kijan pou rekonèt siy adiksyon ak bezwen pou tretman.  
 
“Nouvo videyo sa yo ap ede moun ak fanmi yo konnen ki kote pou yo kòmnase lè yo 
bezwen jwenn èd,” te deklare Komisyonè NYS OASAS Arlene González-Sánchez. 
“Videyo sa yo ap bay enfòmasyon ki fasil pou konprann kidonk Nouyòkè yo ka pi byen 
konnekte avèk resous yo menm oswa yon pwòch, ka bezwen. Rekiperasyon posib e 
resous sa yo ap ede plis Nouyòkè pran premye etap pou jwenn tretman epi mete yo akè 
sou reyalite rekiperasyon an.”  
 
Pou gade videyo yo, vizite NYS OASAS pajwèb Aksè Tretman, oswa gade lyen ki 
annaprè a: Entwodiksyon a Tretman, Konprann Benefis Asirans Sante w, 
Dezentoksifikasyon pasyan ki entène, Reyabilitasyon pasyan ki entène, Tretman 
pasyan ki entène, Pwosesis Apèl, Sekirite Pasyan, Kominike avèk Founisè Swen Sante, 
Lè Fanmi/Paran bezwen Èd, ak Prevansyon pou pasyan an pa rechite.  
 
Seri viedeyo yo te devlope pa Gwoup Travay Tretman Twoub Itilizasyon Sibstans sa ki 
te fòme nan kad lwa istorik 2014 Gouvènè a. Manm yo nan gwoup travay la gen ladan 

founisè tretman adiksyon, konpayi asirans, ansanm avèk paran yo ki te eksperimante 
sistèm tretman adiksyon an pandan yap gide pwòch yo pou yo jwenn swen.  
 
Nouyòkè yo ka jwenn disponib kabann tretman pou adiksyon lè yo chèche sou Tablo 
Disponibilite Kabann OASAS, yon lòt aplikasyon ki baze sou entènèt ki te pibliye pa twò 
lontan de sa ki montre disponibilite founisè tretman twoub itilizasyon sibstans OASAS-
sètifye nan tan reyèl. 
 
Nouyòkè yo ki gen difikilte avèk yon adiksyon, oswa ki gen paran ki gen difikilte , ka 
jwenn èd ak espwa lè yo rele Liy HOPE Eta nan 1-877-8-HOPENY (1-877-846-7369) 
oswa lè yo tèks HOPENY (Kòd kout 467369). Nouyòkè yo ka jwenn yon founisè tretman 
twoub itilizasyon sibstans OASAS-sètifye lè yo vizite pajwèb Find Help NYS OASAS. 
Vizite www.combatheroin.ny.gov pou w jwenn plis enfòmasyon sou adrese ewoyin ak 
abi preskripsyon opyòd, enkli yon twous Zouti Tab Kwizin pou ede kòmanse 
konvèsasyon an sou siy avètisman adiksyon ak ki kote pou w jwenn èd. Pou w jwenn 
zouti pou itlize pou pale avèk yon jèn moun sou prevansyon minè kap bwè alkòl oswa 
itilizasyon dwòg, vizite sitwèb adiksyon Eta Talk2Prevent. 

